
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	        1. Կադաստրի կոմիտե
	12․03․2025թ․

	
	N ՍԹ/5019-2025

	Ի կատարումն ՀՀ փոխվարչապետ Տիգրան Խաչատրյանի 2025 թվականի մարտի 10-ի N 03.1//7755-2025 հանձնարարականի՝ «Գույքի նվիրատվությունն ընդունելու, գույք ամրացնելու, գույք միավորելու և անհատույց օգտագործման իրավունքով տրամադրելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Նախագծի 2-րդ կետի 3-րդ ենթակետի կապակցությամբ հարկ ենք համարում նշել, որ գույքի նկատմամբ սեփականության իրավունքի գրանցման գործառույթն օրենսդրորեն վերապահված է Կադաստրի կոմիտեին, ուստի Պետական գույքի կառավարման կոմիտեն (այսուհետ՝ Կոմիտե) իրավասու չէ ապահովելու գրանցման աշխատանքների կատարումը, այլ կարող է իրականացնել իրավունքի պետական գրանցման համար անհրաժեշտ փաստաթղթերի հավաքագրման և դրանք պետական գրանցման համար լիազոր մարմին ներկայացնելու հետ կապված աշխատանքները: Հետևաբար առաջարկում ենք Նախագծի 2-րդ կետի 3-րդ ենթակետը շարադրել այն բովանդակությամբ, որ նույն ենթակետում նշված փաստաթղթերի փաթեթը ստանալուց հետո երկամսյա ժամկետում Կոմիտեն պետք է հավաքագրի «Կրթահամալիրի» նկատմամբ Հայաստանի Հանրապետության սեփականության իրավունքի պետական գրանցման համար անհրաժեշտ բոլոր փաստաթղթերը և օրենքով սահմանված կարգով ներկայացնի Կադաստրի կոմիտե՝ իրավունքի պետական գրանցման:
	Ընդունվել է
Նախագծի 2-րդ կետի 3-րդ ենթակետը խմբագրվել է։








	      2. ՀՀ Շիրակի մարզպետի աշխատակազմ
	12․03․2025թ․

	
	N 01//02262-2025

	Առաջարկություններ և դիտողություններ չունի։

	      3. Հայաստանի տարածքային զարգացման հիմնադրամ
	11.03.2025թ․

	
	N Ե//723-25

	Ի կատարումն ՀՀ փոխվարչապետի գրասենյակի ղեկավար պարոն Ա. Ադիլխանյանի 2025 թվականի մարտի 10-ի թիվ 03.1//7755-2025 հանձնարարականի՝  «Գույքի նվիրատվությունն ընդունելու, գույք ամրացնելու, գույք միավորելու և անհատույց օգտագործման իրավունքով տրամադրելու մասին» ՀՀ կառավարության որոշման նախագծի այուհետ՝ Նախագիծ վերաբերյալ առաջարկում ենք Նախագծի նախաբանում «ՀՀ քաղաքացիական օրենսգրքի 594-րդ հոդվածը,» բառերը փոխարինել «ՀՀ քաղաքացիական օրենսգրքի 605-րդ հոդվածը,» բառերով՝ հաշվի առնելով ՀՀ քաղաքացիական օրենսգրքի 605-րդ հոդվածի կարգավորումներն ու այն հանգամանքը, որ սույն դեպքում Հայաստանի Հանրապետությանը նվիրաբերվում է Հայաստանի Հանրապետության Շիրակի մարզի Աշոցք համայնքի Բավրա գյուղի 2-րդ փողոց 8 և 10 հողամասերը՝ պայմանավորված հանրօգուտ նպատակով, այն է՝ կրթահամալիր կառուցելու համար։
	Հաշվի առնելով, որ նախագծով նախատեսվում է հողամասերն ընդունել ՀՀ-ի սեփականությանը նվիրատվության իրավունքով՝ նախաբանում հղում է կատարվել ՀՀ քաղաքացիական օրենսգրքի 594-րդ հոդվածին

	        4. ՀՀ ֆինանսների նախարարություն
	17․03․2025թ․

	
	 N 01/9/5741-2025

	Առաջարկություններ և դիտողություններ չունի։   

	        5. ՀՀ կրթության, գիտության, մշակույթի և սպորտի նախարարություն
	12․03․2025թ․

	
	N 01/20.1/7213-2025

	Առաջարկություններ և դիտողություններ չունի։   

	        6.  ՀՀ վարչապետի աշխատակազմի
իրավաբանական վարչություն
	

	
	

	Ներկայացված նախագծի 2-րդ կետի 3-րդ ենթակետով հանձնարարվում է  կոմիտեի նախագահին՝ համապատասխան փաստաթղթերի փաթեթը (կրթահամալիրի նախագիծ, շինարարության թույլտվություն, ավարտված շինարարական օբյեկտը շահագործման ընդունող հանձնաժողովի ակտ, ավարտական ակտ (շահագործման թույլտվություն), գույքի չափագրում և այլն)  ՀՀ տարածքային զարգացման հիմնադրամի կողմից կոմիտե ներկայացնելուց հետո դիմել կադաստրի կոմիտե կրթահամալիրի նկատմամբ Հայաստանի Հանրապետության սեփականության իրավունքի պետական գրանցում իրականացնելու համար: Մինչդեռ, սույն որոշումը վերաբերում է գույքի նվիրատվությունն ընդունելուն, գույք ամրացնելուն և անհատույց օգտագործման իրավունքով տրամադրելու հարաբերություններին: Ուստի, վերոնշյալ կետով առաջարկվող դրույթը, ինչպես նաև նախագծի 3-րդ կետի 4-րդ ենթակետը, դուրս է սույն որոշման կարգավորման առարկայի շրջանակից:
	Քննարկվել է.
Հաշվի առնելով, որ Որոշման նախագծի  2-րդ կետի 4-րդ ենթակետով նախատեսվում է կառուցվող շինությունը միակողմանի ամրացնելու եղանակով այն հաշվառել Կոմիտեի հաշվեկշռում՝ հետևաբար տվյալ գործառույթը կանոնակարգելու համար նախագծով անհրաժեշտ է սահմանել նաև շինության պետական գրանցման աշխատանքների կազմակերպամն մասին դրույթ։ 

	[bookmark: _GoBack]       7. ՀՀ  վարչապետի աշխատակազմի տարածքային զարգացման և շրջակա միջավայրի հարցերի վարչություն

	

	
	

	Առաջարկում ենք նախագծի 2-րդ կետի 2-րդ ենթակետում գույքի միավորման և որպես մեկ գույքային միավոր գրանցման աշխատանքների իրականացման համար սահմանել համապատասխան ժամկետ։ 

   Միաժամանակ՝ հարկ է նկատի ունենալ, որ նախագծին կից ներկայացված փաստաթղթերի ուսումնասիրությունից պարզ է դառնում, որ քաղաքացի Կարեն Վարուժանի Պետրոսյանի անձնագրի ժամկետը լրացել է։
Հաշվի առնելով վերոգրյալը՝ առաջարկվում է փաթեթում ներկայացնել նաև նոր անձնագրային տվյալները։
	
Ընդունվել է.
Նախագծում կատարվել է համապատասխան փոփոխություն։


Քաղաքացին անձնագրի փոխանակման նպատակով դիմել է ՀՀ ոստիկանության անձնագրային և վիզաների վարչություն։
Անձնագիրը կտրամադրվի 03.04.2025թ., որից հետո անձնագրի պատճենը կներկայացվի ՀՀ վարչապետի աշխատակազմ։




